
Bütün Milli Ruhani Məhfillərə
Əziz bəhai dostlar,
Ümumdünya Ədalət Evi son həftələrdə Həzrət Əbdül-Bəhanın Məqamının tikintisi ilə bağlı əldə edilmiş irəliləyişlər barədə sizə məlumat vermək istəyir.
Aprelin əvvəllərində baş verən yanğından sonra Məqamın tikinti sahəsi bağlanmışdı. Bu, yanğının səbəbinin və onun təsirlərinin hərtərəfli araşdırılmasına imkan vermək məqsədilə edilmişdi ki, burada da yanğının bədbəxt hadisə nəticəsində baş verməsi qənaətinə gəlindi və bu fakt təsdiqləndi. Müvafiq olaraq, dəymiş bütün zərərlər üzrə sığorta iddiası uğurla davam etdirilir.
Yanğından zərər çəkməmiş ərazilərdə tikinti işləri davam edərkən, ərazi yalnız bu yaxınlarda zərər çəkmiş sahələrin təmizlənməsi üçün açılıb. Beton konstruksiyaların əsaslı şəkildə sağlam olmasına baxmayaraq, layihənin ən yüksək mükəmməllik standartına cavab verməsini və dizayn niyyətinin tam həyata keçirilməsini təmin etmək üçün hansı hissələrin təmirə ehtiyacı olduğunu və ya dəyişdirilməli olduğunu müəyyən edən ekstensiv sınaqlara başlanılmışdır. Döşəmə, divar və sütunların bəzi hissələri üçün bu təmir işinin xarakterini müəyyən etmək layihənin mühəndisləri ilə sıx məsləhətləşməni və layihənin kənar mütəxəssislər tərəfindən nəzərdən keçirilməsini nəzərdə tutur.
Layihənin yekunlaşması üçün dəqiq tarix müəyyən edilməsə də, məlumdur ki, qəza Həzrət Əbdül-Bəhanın son iqamətgahının tamamlanmasında əhəmiyyətli ləngimə ilə nəticələnəcək. Bununla belə, bu, artıq elan ediləndən daha yüksək səviyyədə ianələrin edilməsini tələb etməyəcək.
                                                                                          Sevgi dolu bəhai salamları ilə,
                                                                                          Katiblik Departamenti

